ԱՄՓՈՓԱԹԵՐԹ
«ՊԵՏՈՒԹՅՈՒՆ-ՄԱՍՆԱՎՈՐ ԳՈՐԾԸՆԿԵՐՈՒԹՅԱՆ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀՈՂԱՅԻՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», ««ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», ««ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», ««ԵՐԵՎԱՆ ՔԱՂԱՔՈՒՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», ««ԱՎՏՈՄՈԲԻԼԱՅԻՆ ՃԱՆԱՊԱՐՀՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», ««ԱՂԲԱՀԱՆՈՒԹՅԱՆ ԵՎ ՍԱՆԻՏԱՐԱԿԱՆ ՄԱՔՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1.
	ՀՀ արդարադատության նախարարություն
09.08.2018, 01/619477-18

	1.«Պետություն-մասնավոր գործընկերության մասին» Հայաստանի Հանրապետության օրենքի նախագծի (այսուհետ` նախագիծ) նախագծի 2-րդ հոդվածի 1-ին մասի 8-րդ կետն անհրաժեշտ է խմբագրել` առավել հստակ նախատեսելով «հանրային ծառայություն» հասկացությունը: Մասնավորապես, խոսքը վերաբերում է «գործունեություն, որը սովորաբար իրականացվում է պետական մարմինների կողմից» ձևակերպմանը:
	 Չի ընդունվել 
	Հասկացությունը համապատասխանում է միջազգային պրակտիկայում կիրառվող սահմանմանը


	
	
	2.Նախագծի 2-րդ հոդվածի 1-ին մասի 15-րդ կետի համաձայն` ՊՄԳ ծրագրերի զարգացման ֆոնդ (ֆինանսական միջոցներ) է համարվում ՊՄԳ ծրագրերի նախապատրաստման և գնահատման նպատակով իրավասու մարմնին անհրաժեշտ դրամական միջոցներով ապահովելու նպատակով ՀՀ օրենսդրության համաձայն ստեղծված ֆոնդ (ֆինանսական միջոցներ): Այս առումով պարզ չէ, թե ինչ ՊՄԳ ծրագրերի գնահատման մասին է գնում խոսքը, քանի որ նախագծում առկա չէ որևէ դրույթ ՊՄԳ ծրագրերի գնահատման մասին, իսկ 12-րդ հոդվածի դրույթները վերաբերում են ՊՄԳ ծրագրի նախագծի վերլուծությանը:  
	Ընդունվել է 
	Կատարվել է համապատասխան փոփոխությունը

	
	
	3.Նախագծի 5-րդ հոդվածի 1-ին մասում նշվում են այն ոլորտները, որտեղ կարող է իրականացվել ՊՄԳ ծրագիրը: Միաժամանակ նույն հոդվածի 2-րդ մասում նշվում է, որ կառավարության որոշմամբ կարող են սահմանվել ՊՄԳ ծրագրերի իրականացման այլ ոլորտներ: Այդ առումով գտնում ենք, որ ՊՄԳ ծրագրերի իրականացման ոլորտները պետք է սահմանվեն միայն օրենքով` հաշվի առնելով հիշյալ դրույթների կարևորությունը և այն, որ դրանք միայն օրենքի կարգավորման առարկա պետք է հանդիսանան: Իսկ կառավարությունը պետք է նախատեսի միայն ՊՄԳ ծրագրերի իրականացմանը վերաբերող մեխանիզմները: Եթե նախագծի հեղինակների կարծիքով կառավարությունը պետք է հնարավորություն ունենա օպերատիվ կարգով արձագանքել ստեղծված իրավիճակին և կառավարության որոշմամբ լրացուցիչ նախատեսել ՊՄԳ ծրագրերի իրականացման այլ ոլորտներ, ապա անհրաժեշտության դեպքում կառավարությունը կարող է հիշյալ հոդվածի մեջ նախատեսել համապատասխան լրացումներ և ապահովել հիշյալ լրացումների ընդունումը ԱԺ-ի կողմից արտահերթ ռեժիմով` համաձայն «Ազգային ժողովի կանոնակարգ» ՀՀ սահմանադրական օրենքի դրույթների` ելնելով հարցի կարգավորման հրատապությունից:
	Չի ընդունվել
	Ճկունության ապահովման նպատակով նպատակահարմար է ՀՀ կառավարությանը վերապահել լիազորություն սահմանելու ՊՄԳ-ների իրականացման այլ ոլորտներ՝ յուրաքանչյուր անգամ Նախագծի 5-րդ հոդվածի 1-ին մասում նախատեսված ոլորտներից տարբերվող ոլորտներում ՊՄԳ իրականացնելու դեպքում օրենքի փոփոխության անհրաժեշտությունից խուսափելու նպատակով:

	
	
	4.Նախագծի 6-րդ հոդվածի 1-ին մասի 5-րդ կետի համաձայն` քաղաքականություն մշակող մարմինը իրականացնում է սույն օրենքով և ՊՄԳ ընթացակարգերով սահմանված այլ գործառույթներ: Այդ առումով «գործառույթներ» բառն անհրաժեշտ է փոխարինել «լիազորություններ» բառով` նկատի ունենալով Սահմանադրության 6-րդ հոդվածի պահանջները, որոնց համաձայն` պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Այս առումով անհրաժեշտ է նկատի ունենալ այն, որ նախագծի 7-րդ հոդվածում նախատեսված են լիազոր մարմնի իրավասությունները և նույն հոդվածի 1-ին մասի 5-րդ կետում նույնպես խոսքը գնում է լիազորությունների մասին: Նախագծի 8-րդ հոդվածում նույնպես խոսքը գնում է ՊՄԳ ստորաբաժանման լիազորությունների մասին: Հարկ է նշել, որ սույն նախագծով պետք է սահմանվեն միայն տարբեր մարմինների լիազորությունները, այլ ոչ թե գործառույթները, քանի որ գործառույթները բխում են օրենքով սահմանված լիազորություններից և, որպես կանոն, նախատեսվում են համապատասխան մարմինների կանոնադրություններով:
	Ընդունվել է 
	Կատարվել է համապատասխան փոփոխությունը

	
	
	5.Նախագծի որոշ հոդվածներում, մասնավորապես` 2-րդ հոդվածի 1-ին մասի 15-րդ կետում, 8-րդ, 9-րդ, 14-րդ հոդվածներում և այլ, օգտագործվում է «ՊՄԳ ծրագրի նախապատրաստում» եզրույթը, մինչդեռ նախագծի 11-րդ հոդվածում օգտագործվում է «ՊՄԳ ծրագրերի պատրաստում» եզրույթը: Այս առումով անհրաժեշտ է խմբագրել հիշյալ դրույթները` համապատասխանեցնելով միմյանց` նկատի ունենալով «Նորմատիվ իրավական ակտերի մասին» ՀՀ օրենքի 15-րդ հոդվածի 2-րդ մասի դրույթները, համաձայն որոնց` նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ:
	Ընդունվել է
	Կատարվել է համապատասխան փոփոխությունը

	
	
	6.Նախագծի 22-րդ հոդվածի 4-րդ մասում «օրենսդրության» բառն անհրաժեշտ է փոխարինել «օրենքով» բառով` նկատի ունենալով «Լիցենզավորման մասին» ՀՀ օրենքի դրույթները:
	Ընդունվել է 
	Կատարվել է համապատասխան փոփոխությունը

	
	
	7.Նախագծի 5-րդ գլխի վերնագրում «երաշխիքներ» բառից առաջ անհրաժեշտ է լրացնել «Իրավունքների» բառը` նկատի ունենալով նախագծի 23-րդ հոդվածի դրույթները:
	Ընդունվել է
	Կատարվել է համապատասխան փոփոխությունը

	
	
	8.Նախագծի 9-րդ գլխի վերնագրի համաձայն նախատեսվում է սահմանել եզրափակիչ և անցումային դրույթներ, մինչդեռ հիշյալ գլխում որևէ անցումային դրույթ նախատեսված չէ: Նախագծում անցումային դրույթներ սահմանելիս անհրաժեշտ է սահմանել նախագծով ենթաօրենսդրական նորմատիվ իրավական ակտերի ընդունման նախատեսվող ժամկետները` համաձայն «Նորմատիվ իրավական ակտերի մասին» ՀՀ օրենքի 13-րդ հոդվածի 5-րդ մասի պահանջների:
	Ընդունվել է 
	Կատարվել է համապատասխան փոփոխությունը

	
	
	9.Նախագծի 30-րդ հոդվածում «հրապարակման» բառից հետո անհրաժեշտ է լրացնել «օրվան» բառը` նկատի ունենալով «Նորմատիվ իրավական ակտերի մասին» ՀՀ օրենքի 23-րդ հոդվածի դրույթները:
	Ընդունվել է 
	Կատարվել է համապատասխան փոփոխությունը

	
	
	10.Նախագիծն անհրաժեշտ է տեղադրել իրավական ակտերի նախագծերի հրապարակման միասնական կայքում` հանրային քննարկում իրականացնելու նպատակով, իսկ նախագծի վերաբերյալ ներկայացված բոլոր բովանդակային առաջարկությունները` ներառել նախագծի ամփոփաթերթում:
	Ընդունվել է ի գիտություն
	Նախագիծը և վերջինիս լրամշակված տարբերակը տեղադրվել են իրավական ակտերի նախագծերի հրապարակման միասնական կայքում, կազմվել է ամփոփաթերթը  համապատասխան պարզաբանումներով 

	
	
	11.«Հայաստանի Հանրապետության հարկային օրենսգրքում փոփոխություններ և լրացում կատարելու մասին», «Հայաստանի Հանրապետության հողային օրենսգրքում լրացումներ կատարելու մասին», «Պետական գույքի կառավարման մասին» Հայաստանի Հանրապետության օրենքում լրացումներ կատարելու մասին», «Տեղական ինքնակառավարման մասին» Հայաստանի Հանրապետության օրենքում լրացումներ կատարելու մասին», «Երևան քաղաքում տեղական ինքնակառավարման մասին» Հայաստանի Հանրապետության օրենքում լրացումներ կատարելու մասին», «Ավտոմոբիլային ճանապարհների մասին» Հայաստանի Հանրապետության օրենքում փոփոխություն և լրացումներ կատարելու մասին» և «Աղբահանության և սանիտարական մաքրման մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքների նախագծերը համապատասխանում են Հայաստանի Հանրապետության օրենսդրությանը:
	Ընդունվել է ի գիտություն 
	

	2.
	ՀՀ Էներգետիկ ենթակառուցվածքների և բնական պաշարների նախարարություն
09.08.2018, 01ԱԳ/13.2/4457-18



	1.Նախագծի 19-րդ հոդվածի 1-ին մասում` «ինչպես նաև այլ գույքային իրավունքներ» բառակապակցությունից հետո ավելացնել «բացառությամբ ՀՀ ջրային օրենսգրքով սահմանված պետական սեփականություն հանդիսացող ջրային համակարգերի իրավունքի փոխանցման ձևերի, որոնք սահմանված են ՀՀ ջրային օրենսգրքով…» բառերը:
	Չի ընդունվել 
	Կողմերի միջև իրավունքներն ու պարտականությունները նախատեսվում է սահմանել պայմանագրով

	
	
	2.Նախագծի 20-րդ հոդվածի 1-ին մասի «բացառությամբ» բառից հետո ավելացնել «ՀՀ ջրային օրենսգրքով սահմանված պետական սեփականություն հանդիսացող ջրային համակարգերով ծանրաբեռնված հողամասերի (անօտարելի գոտիներ), որոնց իրավունքի փոխանցման ձևերը սահմանված են ՀՀ ջրային օրենսգրքով և …» բառերը:
	Չի ընդունվել
	Կողմերի միջև իրավունքներն ու պարտականությունները նախատեսվում է սահմանել պայմանագրով

	3.
	Տրանսպորտի, կապի և տեղեկատվական տեխնոլոգիաների նախարարություն 
09.08.2018, 01/16.1/13238-18
	1.Նախագծում անհրաժեշտ է նշել, որ կողմերի միջև ռիսկերի բաշխման մեխանիզմները սահմանվում են ՀՀ կառավարության կողմից՝ հիմք ընդունելով ՀՀ սահմանադրության 6-րդ հոդվածը:




	Չի ընդունվել 
	Նախագծում ռիսկերի բաշխման մեխանիզմները հանդիսանում են ՊՄԳ ընթացակարգերի մաս, որոնք իրենց հերթին սահմանում է ՀՀ կառավարությունը

	
	
	2.Նախագծում առաջարկում եմ սպառիչ նշել ՊՄԳ ծրագրի ոլորտները, կամ այդ ոլորտների սահմանումը վերապահել ՀՀ կառավարությանը:
	Ընդունվել է ի գիտություն
	

	
	
	3.Հաշվի առնելով այն հանգամանքը, որ ՀՀ տրանսպորտի, կապի և տեղեկատվական տեխնոլոգիաների նախարարության կողմից ներկայացված առաջարկությունների մեծ մասի վերաբերյալ ներկայացված պարզաբանումներում նշվում է, որ դրանք սահմանվելու են ՊՄԳ պայմանագրով, առաջարկում եմ Նախագծով ՊՄԳ պայմանագրի օրինակելի ձև սահմանելու իրավասությունը վերապահել ՀՀ կառավարությանը:






	Չի ընդունվել





	ՊՄԳ ծրագրերն, ըստ ոլորտների, բիզնես ծրագրերի, ռիսկերի բաշխման, ունենալու են էական տարբերություններ, ուստի նախատեսվում է ՊՄԳ ընթացակարգերով սահմանել մեթոդաբանական ուղեցույցները պայմանագրերը կազմելու համար

	4.
	ՀՀ ֆինանսների նախարարություն 
10.08.2018, 01/9-6/14394-18
	1.Նշել պետություն-մասնավոր գործընկերության ծրագրերի նախապատրաստման և իրականացման համար փորձագետների և խորհրդատուների ներգրավման նպատակով իրավասու կամ պատասխանատու մարմնին անհրաժեշտ դրամական միջոցներով ապահովելու նպատակով ստեղծվող ֆոնդի ձևավորման աղբյուրները։
Այդ կապակցությամբ Նախագծի 2-րդ հոդվածի 15-րդ մասում նշվել է, որ ՊՄԳ ծրագրերի զարգացման ֆոնդը (ֆինանսական միջոցներ)՝ ՊՄԳ ծրագրերի նախապատրաստման և գնահատման նպատակով իրավասու մարմնին անհրաժեշտ դրամական միջոցներով ապահովելու նպատակով ստեղծված ֆոնդ (ֆինանսական միջոցներ) է, իսկ 9-րդ հոդվածի 2-րդ մասին համաձայն  վերոնշյալ ֆոնդի ձևավորման աղբյուր կարող են հանդիսանալ․ 
· ՀՀ պետական բյուջեից տրամադրվող հատկացումները,
· Հայաստանի Հանրապետության և օտարերկրյա պետությունների քաղաքացիների և իրավաբանական անձանց, օտարերկրյա պետությունների, և միջազգային կազմակերպությունների կողմից տրամադրվող նվիրատվությունները, հանգանակությունները, դրամաշնորհները և վարկերը,
· Հաղթող հայտատուների կողմից որպես կոնցեսիոն վճար կամ գործարքի վճար վճարվող ֆինանսական միջոցները:
Առաջարկում ենք հստակեցնել ՊՄԳ ծրագրերի զարգացման ֆոնդին ՀՀ պետական բյուջեից հատկացումների տրամադրման կարգը, չափը, անվճարունակության դեպքում վարկերի մարման պայմանները։ Միաժամանակ անհասկանալի է հաղթող հայտատուների կողմից որպես կոնցեսիոն կամ գործարքի վճար վճարվող ֆինանսական միջոցները որպես վերոգրյալ ֆոնդի ձևավորման աղբյուր դիտարկելու հանգամանքը, քանի որ մեր կարծիքով դրանք պետք է դիտարկվեն որպես ՀՀ պետական բյուջեի եկամուտներ:
	Ընդունվել է ի գիտություն
	ՊՄԳ ծրագրերի զարգացման ֆոնդին ՀՀ պետական բյուջեից հատկացումների տրամադրման կարգը, չափը, անվճարունակության դեպքում վարկերի մարման պայմանները նախատեսվում է մշակել ՊՄԳ օրենքից բխող նորմատիվ իրավական ակտերի շրջանակներում:


	
	
	2.Առաջարկվել էր Նախագծում սահմանել, որ պետության համար պայմանական պարտավորություններ առաջացնող ՊՄԳ-ների համար այդ պարտավորությունների ֆինանսական գնահատման կարգը կսահմանի ՀՀ կառավարությունը: Միաժամանակ առաջարկվել էր նաև Նախագծով նախատեսել, որ պայմանական պարտավորություններ առաջացնող ՊՄԳ պայմանագրերը կարող են գնահատվել միայն ՀՀ կառավարության համապատասխան որոշման ընդունումից հետո»: 
Հաշվի առնելով վերոնշյալը, ինչպես նաև այն, որ Նախագծին կից ամփոփաթերթում անդրադարձ չի կատարվել հիշյալ առաջարկությանը, ուստի կրկին առաջարկում ենք Նախագիծը վերանայել՝ ներառելով մեր կողմից ներկայացված առաջարկությունը:



	Չի ընդունվել
	Պայմանական պարտավորությունների գնահատումը չի բխում սույն օրենքից և համապատասխանաբար նման կարգ ունենալու անհրաժեշտությունը չի բխում օրենքից, միաժամանակ Նախագծի 11-րդ հոդվածի 4-րդ կետով սահմանված է ՀՀ կառավարության որոշմամբ ՊՄԳ ծրագրի պատրաստման ընթացակարգերը

	
	
	3.Նախագծի 2-րդ հոդվածի 23-րդ մասում հստակեցնել «Գնումների մասին» ՀՀ օրենքով նախատեսված ընդհանուր կարգով իրականացվող լավագույն այլընտրանքային ծրագրի ծախսերի և գնահատվող ծրագրի իրականացման ծախսերի տարբերություն հասկացությունը:
	Ընդունվել է 
	Կատարվել է համապատասխան փոփոխությունը

	
	
	4.Առաջարկում ենք հանել 11-րդ հոդվածի 1-ին և 2-րդ մասերը, նկատի ունենալով, որ այդ նորմերով նախատեսված կարգավորումները արդեն իսկ սահմանված են 10-րդ հոդվածի 1-ին մասով, իսկ 4-րդ մասն անհրաժեշտ է խմբագրել՝ հանելով պատրաստումը բառը:


	Չի ընդունվել
	Անհրաժեշտ է հստակ նշել ՊՄԳ ծրագրերի պատրաստման համար պատասխանատու մարմինները և դրանց կողմից իրականացվող լիազորությունները

	
	
	5.ՊՄԳ ծրագրի տեխնիկական և ֆինանսական կենսունակությունն ապահովելու նպատակով ՊՄԳ պայմանագրով սահմանված գործունեությունն իրականացնելու բացառիկ իրավունքների տրամադրման համար հանրային գործընկերոջ կողմից հայեցողական մոտեցումներ չկիրառելու անհրաժեշտությամբ պայմանավորված, խմբագրել 23-րդ հոդվածի 3-րդ մասը, նախատեսելով, որ նման հնարավորության կիրառումը պետք է ի սկզբանե սահմանվի ՊՄԳ ծրագրով:








	Ընդունվել է մասամբ 







	[bookmark: _GoBack]ՊՄԳ ծրագրի հիմքում ընկած են ծառայությունների սպառման ծավալների կանխատեսումներ, ինչից բխում է ծրագրի շահութաբերությունը և այլ ցուցանիշներ։ Համապատասխանաբարծրագրի նախապատրաստման փուլում արդեն իսկ պարզ է, թե ինչ պայմաններով է հնարավոր լինելու ապահովել ծառայությունների ծավալները։

	
	
	6. «ՀՀ հարկային օրենսգրքում փոփոխություններ և լրացում կատարելու մասին» ՀՀ օրենքի նախագծի վերաբերյալ.
Նախագծով առաջարկվում է սահմանել, որ`
1. ՀՀ հարկային օրենսգրքի (այսուհետ՝ Օրենսգիրք) 64-րդ հոդվածի 1-ին մասի 19-րդ կետով սահմանված` կոնցեսիայի պայմանագրերի շրջանակներում ակտիվների օտարման, ինչպես նաև ծառայությունների մատուցման համար նախատեսված ԱԱՀ-ից ազատման արտոնությունը կիրառելի է նաև «Պետություն-մասնավոր գործընկերության մասին» ՀՀ օրենքով սահմանված պետություն-մասնավոր գործընկերության դեպքերում,
1. Օրենսգրքի 121-րդ հոդվածի 1-ին մասի 5-րդ կետով սահմանված` կոնցեսիայի պայմանագրերի շրջանակներում շահութահարկի հաշվարկման համար ամորտիզացիոն մասհանումների կատարման հնարավորությունը կիրառելի է նաև «Պետություն-մասնավոր գործընկերության մասին» ՀՀ օրենքով սահմանված պետություն-մասնավոր գործընկերության դեպքերում:
   Միաժամանակ, «Պետություն-մասնավոր գործընկերության մասին» ՀՀ օրենքի նախագծի՝
1. 2-րդ հոդվածի 1-ին մասի 8-րդ կետի համաձայն՝ հանրային ծառայություն է համարվում հանրային շահերից բխող գործունեությունը, որը սովորաբար իրականացվում է պետական մարմինների կողմից և (կամ) վերջիններիս անունից և (կամ) որի համար հիմնական պատասխանատվությունը կրում է պետական մարմինը, ինչպես նաև «Հանրային ծառայությունները կարգավորող մարմնի մասին» Հայաստանի Հանրապետության օրենքի իմաստով հանրային ծառայություններ կարգավորվող ոլորտի ցանկացած ծառայություն կամ գործունեություն,
1. 5-րդ հոդվածի 1-ին մասի համաձայն՝ պետություն-մասնավոր գործընկերության ծրագիրը կարող է իրականացվել հետևյալ ոլորտներում. 
ա.էներգետիկայի բնագավառ (էլեկտրաէներգետիկական, ջերմամատակարարման և գազամատակարարման համակարգեր),
բ. ջրային ոլորտ (ջրի մատակարարման, մաքրման, բաշխման, ջրահեռացման (կեղտաջրերի մաքրման) և ոռոգման համակարգեր),
գ. ավտոմոբիլային ճանապարհներ և ավտոմոբիլային ճանապարհների արհեստական կառույցներ, երկաթուղիներ, մետրոյի համակարգեր, ավտոկայաններ և ավտոբուսային տրանսպորտի հետ կապված այլ ենթակառուցվածքներ և ծառայություններ, այլ հանրային տրանսպորտի ծառայություններ, օդանավակայաններ, հսկիչ կշռման համակարգեր և այլ տրանսպորտային ենթակառուցվածքներ:
Վերոգրյալի կապակցությամբ, հայտնում ենք, որ Օրենսգրքի՝
1. 64-րդ հոդվածի 2-րդ մասի 19-րդ կետի համաձայն՝ կոնցեսիոների (օպերատորի) կողմից Կառավարության սահմանած չափանիշների համաձայն Կառավարության լիազոր մարմնի կողմից որպես կոնցեսիայի պայմանագիր որակված գործարքի պայմանների շրջանակներում կոնցեդենտին (շնորհատուին) պատկանող ենթակառուցվածքային ակտիվների, դրանց առանձին տարրերի վրա կատարված բարելավման արդյունքի կամ գնված կամ կառուցված կամ փոխարինված ենթակառուցվածքային ակտիվների (նյութական կամ ոչ նյութական), դրանց կազմում առանձին տարրերի՝ կոնցեսիայի պայմանագրի գործողության ընթացքում կամ ավարտին կոնցեդենտին (շնորհատուին) օտարումը, ինչպես նաև կոնցեդենտին (շնորհատուին) կոնցեսիոն ծառայությունների մատուցումը ազատված են ավելացված արժեքի հարկից,
1. 121-րդ հոդվածի 1-ին մասի 5-րդ կետի համաձայն՝ ոչ նյութական ակտիվների ամորտիզացիոն ժամկետները որոշում է շահութահարկ վճարողը` ելնելով դրանց հնարավոր օգտագործման ժամկետներից: Նույն կետի կիրառության իմաստով՝ Կառավարության սահմանած չափանիշների համաձայն՝ Կառավարության լիազոր մարմնի կողմից որպես կոնցեսիայի պայմանագրեր որակված` ծառայությունների մատուցման կոնցեսիոն համաձայնությունների (այսուհետ՝ կոնցեսիոն պայմանագիր) շրջանակներում կոնցեսիոների (օպերատորի) համար ոչ նյութական ակտիվ է համարվում նաև կոնցեսիոն պայմանագրի շրջանակներում կոնցեդենտից (շնորհատուից) ստացված՝ հանրային ծառայությունների ենթակառուցվածքների (այդ թվում` կոնցեսիոների (օպերատորի) կողմից կոնցեդենտին (շնորհատուին) պատկանող ենթակառուցվածքային ակտիվների, դրանց առանձին տարրերի վրա կատարված բարելավման արդյունքի կամ գնված կամ կառուցված ու սեփականության իրավունքով կոնցեդենտին (շնորհատուին) հանձնված ենթակառուցվածքային ակտիվների (նյութական կամ ոչ նյութական), դրանց կազմում առանձին տարրերի) շահագործման իրավունքը:
Միաժամանակ, վերոնշյալ համաձայնությունները (պայմանագրերը) հարկման նպատակով որպես ծառայությունների մատուցման կոնցեսիոն պայմանագրեր որակելու չափանիշներն ու ընթացակարգը սահմանված են ՀՀ կառավարության 2017 թվականի մայիսի 11-ի թիվ 479-Ն որոշմամբ: Նշյալ որոշման 1-ին կետով սահմանված հավելվածի 2-րդ կետի 1-ին ենթակետի համաձայն՝ որոշման կիրառության առումով հանրային ծառայությունների մատուցման ենթակառուցվածքներ են համարվում ավանդաբար հանրային հատվածի կազմակերպությունների կողմից կառուցվող, շահագործվող և սպասարկվող, ինչպես նաև բյուջետային հատկացումների միջոցով ֆինանսավորվող ենթակառուցվածքները, ինչպիսիք են երկաթուղային համակարգը, ավտոկայանները, ճանապարհները, կամուրջները, թունելները, օդանավակայանները, ջրամատակարարման, ջրահեռացման և կեղտաջրերի մաքրման համակարգերը, էներգամատակարարման ու հեռահաղորդակցության ցանցերը և հանրությանը ծառայություններ մատուցելու նշանակություն ունեցող այլ հանրային բնույթի ենթակառուցվածքները:
Վերոգրյալի կապակցությամբ, հայտնում ենք, որ, ըստ էության, նախագծերով առաջարկվող արտոնությունները և այն ոլորտները, որոնց նկատմամբ նախատեսվում է կիրառել նշյալ արտոնությունները, արդեն իսկ սահմանված են գործող օրենսդրությամբ: Ավելին՝ օրենսդրությամբ սահմանված՝ հանրային ծառայությունների մատուցման ենթակառուցվածքների շրջանակն ավելի լայն է, քան նախագծերով առաջարկվող՝ պետություն-մասնավոր գործընկերության ծրագրի ոլորտներն են: 
	Հաշվի առնելով վերոգրյալը՝ առաջարկում ենք.
1. ձեռնպահ մնալ ՀՀ հարկային օրենսգրքում խնդրո առարկա փոփոխությունները և (կամ) լրացումները կատարելուց,
	




















































































































Ընդունվել է





	


















































































































«ՀՀ հարկային օրենսգրքում փոփոխություններ և լրացումներ կատարելու մասին» ՀՀ օրենքի նախագիծը հանվել է շրջանառությունից

	
	
	1. «Պետություն-մասնավոր գործընկերության մասին» ՀՀ օրենքի նախագծում ամրագրել, որ պետություն-մասնավոր գործընկերության պայմանագրերը ՀՀ հարկային օրենսգրքի կիրառության իմաստով, համարվում են կոնցեսիոն համաձայնություններ, ինչը նշանակում է, որ այդ պայմանագրերը ՀՀ կառավարության 2017 թվականի մայիսի 11-ի թիվ 479-Ն որոշմամբ սահմանված չափանիշներին բավարարելու և հարկման նպատակով կոնցեսիոն պայմանագիր որակվելու դեպքում պետություն-մասնավոր գործընկերության պայմանագրերի նկատմամբ կիրառելի կլինեն ՀՀ հարկային օրենսգրքի վերոնշյալ հոդվածներով սահմանված արտոնությունները:
	Ընդ որում, եթե ՀՀ կառավարության 2017 թվականի մայիսի 11-ի թիվ 479-Ն որոշմամբ սահմանված չափանիշները սահմանափակեն պետություն-մասնավոր գործընկերության պայմանագրերը հարկման նպատակով որպես կոնցեսիոն պայմանագրեր որակելուն, ապա պատրաստակամ ենք քննարկել պետություն-մասնավոր գործընկերության պայմանագրերի մասով այդ չափանիշները վերանայելու հնարավոր տարբերակները:
	Չի ընդունվել



	Հաշվի առնելով այն փաստը, որ ոչ բոլոր ՊՄԳ-ներն են հանդիսանում կոնցեսիա, ապա նման դրույթ նախատեսելու անհրաժեշտություն չկա։ Այն դեպքերում, երբ Ծրագիրը կհամապատասխանի կառավարության 479-Ն որոշման չափանիշներին, ապա կօգտվի համապատասխան արտոնությունից և կիրառելի կլինեն ամորտիզացիոն մասհանումների հաշվարկման առանձնահատկությունները

	5.
	ՀՀ պետական եկամուտների կոմիտե
08.08.2018, 01/2-1/45451-18
	1.Նախագծի 2-րդ «Օրենքում օգտագործվող հիմնական հասկացություններ» հոդվածի 1-ին մասի 1-ին կետում տրվում է «արդյունքի վրա հիմնված վճարումներ» հասկացությունը, որի մեջ օգտագործվում է «հանրային գործընկեր» հասկացությունը, որը նախագծում սահմանված է 6-րդ կետում, ինչպես նաև օգտագործվում է «մասնավոր գործընկեր» հասկացությունը, որը սահմանված է 10-րդ կետում: Միաժամանակ, «հանրային գործընկեր» և «մասնավոր գործընկեր» հասկացություններում օգտագործվում է «ՊՄԳ» հասկացությունը, որը նախագծում տրվում է 15-րդ կետում: 
Օրենքի շարադրանքի տրամաբանական կառուցվածքն ապահովելու նպատակով առաջարկում ենք հասկացությունները շարադրել ըստ իրենց օգտագործման հերթականության, այսինքն՝ օրենքում նախ սահմանել «ՊՄԳ» հասկացությունը, հետո «հանրային գործընկեր» և «մասնավոր գործընկեր» հասկացությունները, այնուհետև ըստ հերթականության՝ մյուս հասկացությունները:
	Չի ընդունվել 
	ՀՀ կառավարության 2012 թ. ապրիլի 5-ի նիստի N 13 արձանագրային որոշմամբ հաստատված «Իրավական ակտերի նախագծերի մշակման մեթոդական ցուցումներ»-ի 227-րդ կետի համաձայն` հասկացությունները սահմանվում են այբբենական հաջորդականությամբ





	
	
	2.Նախագծի 2-րդ հոդվածի 1-ին մասի 5-րդ կետում օգտագործված «կոնսորցիում» և նախագծի 2-րդ հոդվածի 1-ին մասի 19-րդ կետում օգտագործված «կոնցեսիոն» տերմինների հետ կապված առաջարկում ենք նախագծի 2-րդ հոդվածում սահմանել համապատասխան  հասկացությունները, քանի որ «Նորմատիվ իրավական ակտերի մասին» ՀՀ օրենքի 15-րդ հոդվածի 3-րդ մասի համաձայն, եթե նորմատիվ իրավական ակտում օգտագործվում են նոր կամ բազմիմաստ կամ այնպիսի հասկացություններ կամ տերմիններ, որոնք առանց պարզաբանման միանշանակ չեն ընկալվում, կամ այլ նորմատիվ ակտով տրված է այդ հասկացությունների կամ տերմինների այլ սահմանում, ապա տվյալ ակտով տրվում են այդ ակտի էությունից բխող դրանց սահմանումները: Ընդ որում նույն «Նորմատիվ իրավական ակտերի մասին» ՀՀ օրենքի 15-րդ հոդվածի 3-րդ մասի համաձայն սահմանումները պետք է լինեն այնպիսին, որ ապահովեն դրանց միատեսակ ու միանշանակ ընկալումն ու կիրառումը:
	Ընդունվել է 
	Կատարվել է համապատասխան փոփոխությունը

	
	
	3.Նախագծի 27-րդ հոդվածի 1-ին մասի 9-րդ կետի հետ կապված հայտնում ենք, որ Եվրասիական տնտեսական միության շրջանակներում սակագնային արտոնությունները տրամադրվում են բացառապես «Եվրասիական տնտեսական միության մասին» պայմանագրի համաձայն (այսուհետ՝ Պայմանագիր)՝ ներմուծման մաքսատուրքի վճարումից ազատելու կամ ներմուծման մաքսատուրքի դրույքաչափը նվազեցնելու ձևով: Երրորդ երկրներից ԵՏՄ մաքսային տարածք ներմուծվող (ներմուծված) ապրանքների՝ ներմուծման մաքսատուրքի վճարումից ազատելու հնարավորություն նախատեսող սակագնային արտոնությունները սահմանված են Պայմանագրի 6-րդ հավելվածով հաստատված արձանագրության 3-րդ կետով: 
Միևնույն ժամանակ, նույն արձանագրության 4-րդ կետի համաձայն՝ երրորդ երկրներից ԵՏՄ մաքսային տարածք ներմուծվող (ներմուծված) ապրանքների դեպքում սակագնային արտոնություններ կարող են տրվել նաև «Եվրասիական տնտեսական միության մասին» պայմանագրով, երրորդ կողմի հետ կնքվող՝ Միության միջազգային պայմանագրերով, Հանձնաժողովի որոշումներով սահմանված այլ դեպքերում։ 
Ելնելով վերը նշվածից գտնում ենք, որ նախագծի 27-րդ հոդվածի 1-ին մասի 9-րդ կետն անհրաժեշտ է առնվազն խմբագրել, քանի որ մաքսային արտոնություններ եզրույթի ներքո ենթադրվող մաքսատուրքի վճարումից ազատման արտոնությունները նախատեսվում են միայն Պայմանագրի համաձայն սահմանված դեպքերում:
Միաժամանակ, նախագծի 27-րդ հոդվածի 1-ին մասի 9-րդ կետի հետ կապված, գտնում ենք, որ եթե հարկային արտոնություններն արդեն իսկ սահմանված են ՀՀ օրենսդրությամբ, ապա դրանք վերաբերում են բոլոր հարկ վճարողներին և անհրաժեշտություն չկա դրանք որպես նոր տրամադրվող աջակցության տեսակ առանձին հիշատակել նախագծում: Հետևաբար, նպատակահարմար ենք գտնում նախագծից ընդհանրապես հանել այդ կետը:
	Ընդունվել է մասամբ 
	Կատարվել է լրացում 27-րդ հոդվածի 2-րդ կետով: 
Նախագծի 27-րդ հոդվածի 9-րդ կետում նշված պետական աջակցության ձևերը վերաբերում են ՀՀ օրենսդրությամբ սահմանված արտոնություններին և չեն նախատեսում որպես նոր տրամադրվող աջակցության տեսակ

	
	
	4.Հարակից օրենքների նախագծերի` ՀՀ  հարկային օրենսգրքում փոփոխություններ և լրացում կատարելու մասին ՀՀ օրենքի նախագծի վերաբերյալ հայտնում ենք, որ Նախագծով առաջարկվում է օրենսգրքի 64-րդ հոդվածի 2-րդ մասի 19-րդ կետով սահմանված՝ ԱԱՀ-ից ազատման արտոնությունը կիրառել նաև պետություն-մասնավոր գործընկերության շրջանակներում: Հարկ է նկատի ունենալ, որ օրենսգրքի 64-րդ հոդվածի 2-րդ մասի 19-րդ կետով ԱԱՀ-ից ազատման արտոնությունը վերաբերում է հանրային ծառայություն մատուցելու և (կամ) այն բարելավելու նպատակով կոնկրետ կոնցեսիոների և կոնկրետ կոնցեդենտի միջև ծագած` հանրային ծառայությունների ենթակառուցվածքների շահագործման և (կամ) սպասարկման տրամադրման հարաբերություններին, ինչը հասցեականության առումով բացակայում է պետություն-մասնավոր գործընկերության պարագայում: Արտոնության սահմանման հետ կապված ներկայացված չեն համապատասխան հիմնավորումներ, որոնք կգնահատեն՝
1) տվյալ հարկային արտոնության ազդեցության աստիճանը տնտեսության կամ համապատասխան ոլորտի զարգացման վրա (տնտեսական արդյունավետության գնահատական), 
2) հարկային արտոնության ազդեցության աստիճանը պետական բյուջեի հարկային եկամուտների վրա, հարկային արտոնության կիրառության հետևանքով չհավաքագրված հարկային եկամուտների համալրման հնարավորությունները, 
3) այլ ոլորտների հետ հարկման ոչ հավասար դաշտի և ոչ հավասար մրցակցային պայմանների ստեղծման հետևանքները:
Ինչ վերաբերում է կոնկրետ նախագծին, ապա՝
· նախագծով՝ օրենսգրքի 64-րդ հոդվածի 2-րդ մասի 19-րդ կետում առաջարկվող՝ կոնցեսիոն պայմանագիր բառակապակցություն առկա չէ (առկա է կոնցեսիայի պայմանագիր բառակապակցությունը),
· հստակ չեն արտոնության կիրառման շրջանակները,
· սահմանված չեն անցումային դրույթներ, որոնք կկարգավորեն արտոնության կիրառման ժամկետները (որ պահից սկսած՝ իրականացվող գործարքների վրա է տարածվելու արտոնությունը, այս օրենքն ուժի մեջ մտնելուց հետո իրականացված գործարքների, թե նաև մինչև այս օրենքը կնքված կոնցեսիայի պայմանագրով նախատեսված գործարքների),
· կարգավորված չեն արդեն իսկ ԱԱՀ-ով հարկված գործարքների ԱԱՀ-ի վերահաշվարկման հետ կապված հարցերը:
	
































Ընդունվել է



 
	
































Կատարվել է համապատասխան փոփոխությունը

	6.
	ՀՀ կենտրոնական բանկ
13.08.2018, 15.1-07/000352-18

	1.Նախագծի 22-րդ հոդվածի 1-ին մասում նշված է, որ վարկատուները կարող են ժամանակավորապես ստանձնել համապատասխան հանրային ենթակառուցվածքի շահագործումը և (կամ) հանրային ծառայությունների մատուցումը: Նշենք, որ ՀՀ տարածքում գործող բանկերը և վարկային կազմակերպությունները կարող են իրականացնել բացառապես ֆինանսական գործառնություններ, գործունեության տեսակները, որոնք կարող են իրականացվել վերջիններիս կողմից սպառիչ թվարկված են օրենքով և արգելված է վերջիններիս կողմից արտադրական կամ առևտրային այլ գործունեությամբ զբաղվելը («Բանկերի և բանկային գործունեության մասին» ՀՀ օրենքի 34-րդ հոդված և «Վարկային կազմակերպությունների մասին» ՀՀ օրենքի 8-րդ հոդված): 
Բացի այդ` անթույլատրելի ենք համարում նման գործունեության նախատեսումը բանկերի և վարկային կազմակերպությունների համար հետևյալ պատճառաբանությամբ. 
· Հանրային ծառայությունների մատուցումը և ենթակառուցվածքների շահագործումը վերջիններիս բնորոշ գործունեություն չէ: 
· Հաշվի առնելով բանկերի՝ ավանդատուների առջև ունեցած պատասխանատվությունը՝ արգելված է, որ վերջիններս զբաղվեն ռիսկային ձեռնարկատիրական գործունեությամբ:  Ենթակառուցվածք աշխատացնելը և հանրային ծառայություններ մատուցելը բանկերի համար ենթադրում է հավելյալ անկանխատեսելի և ոչ չափելի ձեռնարկատիրական ռիսկերի ստանձնում և պատասխանատվություն, ինչի արդյունքում կարող են վտանգվել ավանդատուների շահերը: 
 	Հաշվի առնելով վերոգրյալը` խնդրում ենք խմբագրել օրենքի նախագիծը` բացառելով բանկերի և վարկային կազմակերպությունների կողմից հանրային ենթակառուցվածք շահագործելու և (կամ) հանրային ծառայություններ մատուցելու հնարավորությունը:
	Ընդունվել է
	Կատարվել է համապատասխան փոփոխությունը

	
	
	2.Նախագծի 24-րդ հոդվածում նշված է, որ Ուղիղ պայմանագրով կարող են մանրամասն սահմանվել սույն օրենքի 22-րդ հոդվածում նախատեսված՝ մասնավոր գործընկերոջ փոխարինման՝ վարկատուների իրավունքները, մասնավորապես այն, որ վարկատուները պետք է հաստատեն հանրային գործընկերոջ կողմից առաջարկվող մասնավոր գործընկերոջ փոխարինումը, կամ հանրային գործընկերը պետք է հաստատի վարկատուների կողմից առաջարկվող այդպիսի փոխարինումը: Նշված դրույթում «պետք է հաստատեն» ձևակերպումը շփոթության տեղիք է տալիս, մասնավորապես պարզ չէ վարկատուն իրավունք ունի հաստատելու նոր մասնավոր գործընկերոջը, թե պարտավոր է անել դա: 
Քանի որ նշվածը բացառապես պայմանագրով կարգավորման առարկա է, այլ ոչ թե օրենքի, առաջարկում ենք առհասարակ օրենքի նախագծից հանել հետևյալ նախադասությունը. «մասնավորապես այն, որ վարկատուները պետք է հաստատեն հանրային գործընկերոջ կողմից առաջարկվող մասնավոր գործընկերոջ փոխարինումը, կամ հանրային գործընկերը պետք է հաստատի վարկատուների կողմից առաջարկվող այդպիսի փոխարինումը:»: 
Եթե խոսքը գնում է վարկատուի՝ նոր մասնավոր գործընկերոջը հաստատելու պարտականությունը սահմանելու մասին, ապա վերջինս անթույլատրելի ենք համարում, քանի որ վարկատուն յուրաքանչյուր անձին վարկ տրամադրելիս անհատապես է գնահատում վարկառուի հետ կապված բոլոր ռիսկերը և մասնավոր գործընկերոջ փոխարինման դեպքում վարկատուն ևս պետք է ունենա հնարավորություն իրականացնելու իր ուսումնասիրությունները, գնահատելու վերջինիս հետ կապված ռիսկերը և համապատասխան որոշում կայացնելու: 
	Ընդունվել է 
	Կատարվել է համապատասխան փոփոխությունը

	
	
	3. Նախագծի 22-րդ հոդվածի 3-րդ մասում նշված է, որ եթե ուղիղ պայմանագրի հիման վրա մասնավոր գործընկերը ժամանակավորապես փոխարինվում է հանրային գործընկերոջով, ապա պարտքի փոխանցումը մասնավոր գործընկերոջը կամ Հայաստանի Հանրապետության կառավարությանը չի կարող իրականացվել: Նշված ձևակերպումը ընդունելի չէ, քանի որ էականորեն դժվարանում է պարտքը գանձելու հնարավորությունը: Բացի այդ՝ եթե ՀՀ կառավարությունը կամ մասնավոր գործընկերը վարկի երաշխավորն են, սույն նորմի ներքո կարող է վիճարկվել այդ երաշխավորության վավերականությունը՝ այն հիմնավորմամբ, որ երաշխավորությունը տրամադրվել է պարտքի փոխանցումը արգելող նորմը շրջանցելու նպատակով:  
	Ընդունվել է մասամբ 
	ՀՀ կառավարությունը մասնավոր գործընկերոջ  վարկի երաշխավոր չի հանդիսանում, ուստի մասնավոր գործընկերոջ պարտքը չի կարող փոխանցվել ՀՀ կառավարությանը և կատարվել է համապատասխան փոփոխությունը 

	7.
	ՀՀ hանրային ծառայությունները կարգավորող հանձնաժողով
07.08.2018, ՄՍ/2.3-60/677-18
	Առարկություններ և առաջարկություններ չկան
	Ընդունվել է ի գիտություն
	

	8.
	«Օրենսդրության կարգավորման ազգային կենտրոն» հիմնադրամ
29.08.2018, ԱԵ/199-18
	1. Պետական բյուջեի ֆինանսական միջոցների սղության հանգամանքից ելնելով՝ Նախագծում հստակ սահմանել 3-4 առաջնահերթ ոլորտ, որոնցում կթույլատրվի ՊՄԳ ծրագրի շրջանակներում մատուցել հանրային ծառայություններ: Ոլորտների ընտրությունը կատարելիս կարելի է առաջնորդվել միջազգային փորձում իրականացված ՊՄԳ ծրագրերի ոլորտային բաշխվածության ուսումնասիրությամբ: Ինչպես նաև, ըստ այդ առաջնահերթ ոլորտների, ՀՀ պետական միջնաժամկետ ծախսերի ծրագրերում և յուրաքանչյուր տարվա պետական բյուջեի մասին օրենքում ընդգրկել պետության կողմից ՊՄԳ ծրագրերին ուղղվող ֆինանսական միջոցների առավելագույն սահմանաչափերը: Կամ Նախագծով սահմանել այն ոլորտները, որոնցում չի թույլատրվում իրականացնել ՊՄԳ ծրագրեր: 
	Ընդունվել է ի գիտություն
	Նախագծի 5-րդ հոդվածով սահմանված են առաջնահերթ ոլորտները, ինչպես նաև Նախագծով հնարավորություն է տրվել սահմանելու ՊՄԳ ծրագրերի շրջնակներում հանրային ծառայությունների այլ ոլորտներ, որոնք պետք է համապատասխանեն ՀՀ կառավարության կողմից ընդունված` հանրային ներդրումների կառավարաման քաղաքականությամբ սահմանված գերակայություններին

	
	
	1. Նախագծում հստակեցնել ՊՄԳ զարգացման ֆոնդին ՀՀ պետական բյուջեից տրամադրվող հատկացումների իրականացման նախատեսվող կարգը և ՀՀ պետական միջնաժամկետ ծախսերի ծրագրերում ու յուրաքանչյուր տարվա պետական բյուջեի մասին օրենքում դրանց ընդգրկման ապահովումը:









	Ընդունվել է ի գիտություն





	ՊՄԳ ծրագրերի զարգացման ֆոնդին ՀՀ պետական բյուջեից հատկացումների տրամադրման կարգը, չափը, անվճարունակության դեպքում վարկերի մարման պայմանները նախատեսվում է մշակել ՊՄԳ օրենքից բխող նորմատիվ իրավական ակտերի շրջանակներում:

	
	
	1. Նախագծում ընդգրկել, ՊՄԳ ծրագրերի իրականացման տեսակները և ՊՄԳ ծրագրերին սեփականության իրավունքով (equity-ների միջոցով) պետության մասնակցության դեպքում, պետության ակնկալվող եկամուտների տեսակները:
















	Ընդունվել ի գիտություն
















	ՊՄԳ ծրագրերի իրականացման տեսակները սահմանվել են «Հայաստանի Հանրապետության պետություն-մասնավոր գործընկերության քաղաքականություն» փաստաթղթում, իսկ ՊՄԳ ծրագրերին սեփականության իրավունքով պետության մասնակցության դեպքում,  պետության ակնկալվող եկամուտների տեսակները նախատեսվում է սահմանել ՊՄԳ օրենքից բխող նորմատիվ իրավական ակտերի շրջանակներում  

	
	
	1. Նախագծում հստակ սահմանել, թե որ պետական կառավարման մարմնի կազմում է լինելու ՊՄԳ ստորաբաժանումը: Առաջարկում ենք, որ այն լինի կամ ՀՀ վարչապետի աշխատակազմին կից կամ ՀՀ ֆինանսների նախարարության կամ ՀՀ տնտեսական զարգացման և ներդրումների նախարարության կազմում: 
	Ընդունվել է ի գիտություն 
	

	
	
	1. Նախագծում հստակ սահմանել, թե իրավասու մարմնի կողմից ՊՄԳ ծրագրերի առնչությամբ գործառույթների իրականացումը ինչ կազմակերպչական կառուցվածքով է նախատեսվում իրականացնել: Ինչպես նաև Նախագծից պարզ չէ, թե որ մարմինն է հանդիսանում ՊՄԳ քաղաքականություն մշակող մարմին: Առաջարկում ենք «ՊՄԳ քաղաքականություն մշակող մարմին» և «Իրավասու մարմին» հասկացությունները չտարանջատել միմյանցից, և յուրաքանչյուր իրավասու մարմին հանդես գա որպես իր ոլորտում քաղաքականություն մշակող մարմին:




	Չի ընդունվել 
	ՊՄԳ Քաղաքականություն մշակող մարմնի լիազորությունները հստակ սահմանված են Նախագծում, «Իրավասու մարմին» հասկացությունը սահմանված է 2-րդ հոդվածի 3-րդ կետով և այն հիմնականում վերաբերում է ՊՄԳ-ի շրջանակներում տվյալ ոլորտի համար պատասխանատու գերատեսչությանը

	
	
	1. ՊՄԳ ծրագրերի հանրային կառավարման ՏՀԶԿ ցուցումներին համապատասխան՝ Նախագծով ՀՀ ֆինանսների նախարարությանը վերապահել ՊՄԳ  ծրագրերի վերահսկման և մշտադիտարկման գործառույթներ:








	Չի ընդունվել 






	ՊՄԳ  ծրագրերի վերահսկման և մշտադիտարկման գործառույթները վերապահված են ՊՄԳ ստորաբաժանմանը, իսկ ՀՀ ֆինանսների նախարարությանը վերապահված է ֆինանսական պարտավորությունների վերահսկողությունը

	
	
	1. Նախագծով նախատեսել նաև մասնավոր գործընկերների կողմից ՊՄԳ ծրագրի իրականացման առաջարկով (unsolicited proposal) հանդես գալու հնարավորություն:








	Չի ընդունվել 










	Մասնավոր գործընկերը կարող է հանդես գալ ՊՄԳ ծրագրի իրականացման սեփական առաջարկով, սակայն հատուկ ընթացակարգեր և առավելություններ Նախագծով սահմանված չեն   

	
	
	1. Մասնավոր գործընկերոջ ընտրության ընթացակարգը սահմանել առանձին օրենքով, ոչ թե «Գնումների մասին» ՀՀ օրենքով, 
· որը հնարավորություն կընձեռի, ՊՄԳ ծրագրից կախված, ծրագրի տեխնիկական պայմանների, իրականացման ժամկետների և գնի շուրջ բանակցությունների իրականացման ավելի ճկուն մոտեցումների ապահովման միջոցով ընտրել լավագույն առաջարկ ներկայացրած հայտատուին, 
· որը կսահմանի մասնավոր անդրազգային (transnational) արտադրական և բարձր տեխնոլոգիական (high tech) ընկերությունների մասնակցությունը ՊՄԳ ծրագրերին գերակայություն և հնարավորություն կընձեռի նրանց ուղիղ բանակցությունների միջոցով մասնակցելու  ՊՄԳ ծրագրերին:  
Քանի որ, ելնելով միջազգային փորձից, ՊՄԳ-ն ենթադրում է ոչ միայն մասնավոր գործընկերոջ կողմից շինարարական գործընթացների իրականացում, այլ նաև տվյալ օբյեկտի շահագործում, և յուրաքանչյուր դեպք յուրահատուկ է ու ունի իրեն բնորոշ առանձնահատկությունները, ինչով էլ պայմանավորված է ծրագրի գնային առաջարկի ու իրականացման պայմանների վերլուծության և մշակման աշխատատարությունը, ապա հնարավոր չէ մասնավոր գործընկերոջ ընտրությունն իրականացնել «Գնումների մասին» ՀՀ օրենքով սահմանված ընդհանուր ընթացակարգերով ու ժամկետներում: Միջազգային փորձի ցույց է տալիս, որ դիտարկված 82 երկրներից միայն 18%-ում է, որ ՊՄԳ գործընթացները կարգավորվում են «Գնումների մասին» օրենքով, իսկ 49% երկրներում գործում է ՊՄԳ գործընթացները կարգավորող առանձին օրենսդրություն:
	Ընդունվել է ի գիտություն
























	Մասնավոր գործընկերոջ ընտրության ընթացակարգը կսահմանվի ՊՄԳ օրենքից բխող առանձին նորմատիվ իրավական ակտով

